
Punyanidhiproktam Kashikshetramahatmyam

புண்யநிதி⁴ப்ரோக்தம் காஶீக்ஷேத்ரமாஹாத்ம்யம்

(ஶிவரஹஸ்யாந்தர்க³தே உக்³ராக்²யே)
புண்யநிதி⁴ருவாச
காஶீத்யஸ்தி மஹாக்ஷேத்ரம் (மஹத்ஸ்த²லம்) ஶ்ருதிஶிரோரத்நஸ்யதத்வம் மயா
ந ஜ்ஞாத முநிபி:⁴ ஸுரைரபி பரிஜ்ஞாதம் முகுந்தா³தி³பி:⁴ ।
ந ஜ்ஞாத ஶ்ருதிபி⁴ஶ்ச நைவ விதி³தம் ஸித்³தை⁴ஶ்ச வேதே³ஶ்வர:
தத்த்வம் தச்சி²வதத்வவித்ததி³தரைர்ஜ்ஞேயம் கத²ம் தத்³ப⁴வேத் ॥ 554॥
யா காஶீ ஹ்ரு’தி³ யஸ்ய தீ³பகலிகேவாபா⁴தி தஸ்யைவ ஸா
விஜ்ஞேயா ப⁴வதி ஸ்பு²டம் ததி³தரைர்நஜ்ஞாயதே ஸர்வதா² ।
ஸா பா⁴த்யேவா ததா² மஹேஶ ஹ்ரு’த³யே யா ஜ்ஞாயதே ஸா தத-
ஸ்தேநேஶேந பராத்பரேண விபு⁴நா விஶ்வாதி⁴கேந த்⁴ருவம் ॥ 555॥
யஸ்யாமந்தகபீ⁴திலேஶரஹிதா: கார்தாந்தவார்தா விநா
நி:ஶங்கம் நிவஸந்தி ஸந்ததமுமாகாந்தார்சகா: ஶாங்கரா: ।
ஸேயம் பாஶுபதஸ்த²லே முநிவரைராராதி⁴தா ஸம்ஸ்துதா
வேதா³ந்தை: ஶிவரூபிணீதி ஸததம் காஶீதி காஶீதி ச ॥ 556॥
யஸ்யாம் தே³ஹவிஸர்ஜநே ஸதி மஹாதே³வ: பரம் தாரகம்
வ்யாசஷ்டே ஶிவதத்பராய விலுட²த்ஸம்ஸார விச்சி²த்தயே ।
தத்³ரூபம் ப⁴க³வாந்நவேதி ப⁴க³வாந்ருத்³ரஸ்தத³ந்யோ ந வா
யோ வை ருத்³ர இதி ஶ்ருதிஸ்ததி³தரந்நைவாபி⁴வக்தித்⁴ருவம் ॥ 561॥
விஶ்வேஶாபி⁴த⁴லிங்க³மேகமமலம் த்⁴ரு’த்வா விமுக்தம் ஸதா³
ஶைவாம்ஸ்தாரயிதும் மஹாக⁴ நிசயாத்ஸம்ஸாரதோऽபீஶ்வர: ।
மாயாஜாலவிஶோத⁴நாய ஸததம் ஸாம்போ³ऽம்ப³யா ஸம்ஸ்தி²த:
காஶீதத்வவிது³த்தம: ஶிவதம:ஸர்வோத்தம: ஶங்கர:॥ 562॥
காஶீ நாம ஸுதா⁴நிதி: ⁴ ஸுரக³ணை:ஸம்ஸேவித:ஸாத³ரம்
ஜாபா³லாதி³ஸமஸ்தவேத³நிகரை:ஸம்யக் ஶ்ருத:ஸந்ததம் ।
நாநாதீர்த²ஸமந்வித: ஶ்ருதிமதைர்லிங்கை³ரநேகைர்வ்ரு’த:

த்³ரு’ஷ்டோ ஹந்தி ஸமஸ்தபாதகக³ணாந்த்⁴யாதஸ்து நிர்வாணத:³॥ 563॥
காஶீத்யேவ மஹாமநு: ஶ்ருதிபத²ம் ப்ராப்தோऽகி²லாம்ஹோகு³(க³)ணா
ந்தூ³ரீக்ரு’த்யநிராகரோதி விமலாம் முக்தி த³தா³தி ஸ்வத: ।
வேதா³ந்தை ரகி²லை:ஸ்துத:ஸ து மநு:ஶைவஸ்ததஸ்தம் மநும்
வேதோ³வேத³ ஶிவோऽத²வா ததி³தரோ நோ வேத³ஸந்த்யம் த்⁴ருவம ॥ 564॥
காஶீவீதி²ஷு ஸஞ்சரந்ப்ரதிபத³ம் யாகா³யுதாநாம் ப²லம்
ஸம்ப்ராப்நோதி நராத⁴மோऽபி கிமுத ஸ்வஸ்த:² ஶிவாராத⁴க: ।
?? ... ... ... ... ... ... ... ... ... (words missing in source text)

தஸ்மாதா³த³ரதோऽநிஶம் ஶிவபரை: ஸேவ்யோ ம்ரு’டா³நீபதி:॥ 565॥
ஸேவ்ய:ஸந்ததமந்தகாந்தகமஹாதே³வேதி ஸம்வாதி³பி: ⁴
ஸம்ஸாராத்³பு⁴தஸாக³ரேஷு பதிதா: க்லிஶ்யந்தி யே ஸந்ததம் ।
தே காஶீம் தநிமாஶு ஶாம்ப⁴வக்ரு’பாம் ஸம்ப்ராப்ய தீர்த்வைவ தாந்
யாதாயாதபரிஶ்ரமைர்ப³ஹுதரைர்து³ஸ்தார ஸம்ஸாரஜை:॥ 565॥
நிர்முக்தா: ஶிவமேவஸாம்ப³மநக⁴ம் ஸம்ப்ராப்நுவந்தி த்⁴ருவம்
ப³த்³த⁴ஸ்தாவத³நேகது³ஷ்க்ரு’தசயை:ஸம்ஸார பாஶைர்நர: ।
நாநாது:³க²யுதைரநுக்ஷணமபே⁴த்³யாபத்ஸமூஹைரபி
யாவந்நாப மஹேஶஸாந்த்³ரக்ரு’பயா காஶீம் மஹேஶாஶ்ரயாம் ॥ 566॥
காஶீம் ப்ராப்ய து முச்யதே த்³ரு’ட⁴தரை:ஸம்ஸாரபாஶைர்நர:
மர்த்யாஸ்தாவதி³ஹ ப்⁴ரமந்தி ஸததம் ஸம்ஸாரகோ⁴ரஹ்ரதே³ ।
பாபாவர்தஸமந்விதே து³ரிதபூ⁴ரிஸ்வஸ்தரங்கா³வ்ரு’தை
(ஜநிம்ரு’தித்³வந்த்³வேதரங்கா³குலே)

யாவத்³விஶ்வபதிப்ரியா ஸுரநதா காஶீம் ந ஸம்ப்ராப்யதே ॥ 567॥
(காஶீம்ப்ராப்ய து நோ ப்⁴ரமந்தி மநுஜா:ஸம்ஸாரகோ⁴ரஹ்ரதே³ ।)
தாவத்³ப்⁴ராந்ததி⁴யோ ப்⁴ரமந்தி மநுஜா:ஸஸாரகோ⁴ரஹ்ரதே³॥ ??

காஶீம் ப்ராப்ய குயோநிசக்ரகுஹரம் ந ப்ராப்நுவந்தி த்⁴ருவம்
ஸத்யம் ஸத்யமிஹோச்யதே பு⁴ஜயுக³ம் ஸம்யக்ஸமுத்³த்⁴ரு’த்ய ச ।
வேதா³ஸ்தத்ர து ஸாக்ஷிண: ஶ்ருதிஶிரோவேத்³யோऽத²ஸாக்ஷீ ஶிவ:

விஷ்ணுப்³ரஹ்மபுரோக³மா:ஸுரக³ணா யே சாத்ர தே ஸாக்ஷிண:॥ 568॥
காஶீமாஶு ஸமாஶ்ரித: ஶிவமநாத்³யந்தம் ப⁴வேத்³ய:ஸதா³
ஸாநந்த³ம் ச ஸமஸ்தது:³க²நிகரம் ஸம்ஹத்யஶுத்³த: ⁴ ஶிவம் ।

ஸம்ப்ராப்நோதி ந ஸம்ஶய: ஶ்ருதிரியம் காஶீ ஸமாஶ்ரீயதாம்
விஶ்வேஶ:ஸமுபாஸ்யதாம் இதி யதோ டி³ண்டீ³ரவோ வைதி³கா:॥ 569॥
கோ⁴ரா யத்³யபி ஶாம்ப⁴வை: ஶ்ருதிமதா காஶீபுரீ ராதி⁴தா
ந த்யாஜ்யா த்ரிபுராரிராஜநக³ரீ காஶீ யதோ முக்திதா³ ।
த்யக்தா ஸா யதி³ மோஹத: ஶ்ருதிமதா காஶீ ததா³ து³ர்லபா⁴
முக்தி:ஸத்யமிதி ஶ்ருதி: ஶ்ருதிரியம் மாந்யா ஸதா³வைதி³கை:॥ 570॥
ஶ்ரீவிஶ்வேஶ்வரமப்ரமேயமமலம் வேதா³ந்தவேத்³யம் ப்ரபு⁴ம்
லிங்கா³காரமுமாஶ்ரிதம் ஶ்ருதிமதம் காஶ்யாம் ஸதா³ஸம்ஸ்தி²தம் ।
ய:ஸந்த்யஜ்ய தி³க³ந்தரம் ப்ரதி நரோ மோஹாத்ஸமுக்த்யங்க³நா-
பாதா³க்³ரேண ஹத: பதத்யநுதி³நம் ஸம்ஸார கூபேத்⁴ருவம் ॥ 571॥
தம் மந்யே புருஷாத⁴மம் நரக²ரம் ஸம்ஸாரது:³கா²ஶ்ரயம்
நிர்பா⁴க்³யம் ரதிதா³நது:³க²நிரதம் பாபௌக⁴மோஹாஶ்ரயம் ।
ய: காஶீம் ந நிஷேவதே ஶிவமுமாகாந்தம் ந ஸம்ஸேவதே
ஸம்ஸாரார்ணவதாரகம் ப்ரபு⁴மநாத்³யந்தம் ப⁴வாநீபதிம் ॥ 572॥
தம் மந்யே புருஷோத்தமம் ஶிவமதம் நிர்மூலிதாக⁴த்³ருமம்
வேதா³ந்தார்த²விசாரபாரக³ஹிதம் ஸௌபா⁴க்³யவந்தம் ஸதா³ ।
ய: காஶீம் ஸமுபைதி(த்ய)தம் ஶிவமநாத்³யந்தம் ப⁴ஜேத்ஸந்ததம்
ப⁴ஸ்மோத்³தூ⁴லித விக்³ரஹ: ஶிவமஹாதே³வேதி மந்த்ரஞ்ஜபந் ॥ 573॥
காஶ்யேகா ஜக³தீதலே ஶ்ருதிமதா முக்திப்ரதிஶ்ருதா
கௌ³ரீஶங்கர ஸம்மதா முநிவரைர்வேத³ஶ்ச நித்யம் ஸ்துதா ।
காஶீதோऽதி⁴கமந்யதீர்த²மபி⁴தோ வேதே³ஷு ந ஶ்ரூயதே
தீர்தா²நாமதி⁴தே³வதேயமநகா⁴ காஶீ மஹேஶப்ரியா ॥ 574॥
காஶ்யாம் வர்ணயிதா ஶிவ: பரதம் பஞ்சாக்ஷரம் தாரகம்
தச்சை²வம் ப்ரணவாந்விதம் ஶ்ருதிஶிரோ ரத்நம் ததி³த்யாத³ராத் ।
து³ர்வாஸாதி³ஸமஸ்தமௌநிநிகரை: காஶீஸமாராதி⁴தா
ஸேயம் ஶம்பு⁴ஸமாஶ்ரிதா ஶிவபுரீ முக்த்யங்க³நாஸம்ஶ்ரயா ॥ 575॥
காஶீ வீதி²ஷு முக்திரூபவநிதா விஶ்வேஶ்வரப்ரேரிதா
ஸஞ்சாரம் ஸமுத³ங்கரோதி பரித:ஸ வீக்ஷ்ய ஶைவோத்தமாந் ।
ஏதே மாமபி⁴யாந்து ஸத்வரமிஹ ப்ரத்⁴வஸ்த து:³கா²த⁴ய:
ஶ்ரோ விஶ்வேஶக்ரு’பாவஶாதி³தி ஸதா³ வேதா³ந்தவாக்யஸ்துதா ॥ 576॥

ஏதத்³வேத³ரஹஸ்யமாஹுரபி⁴தோ வேதா³ந்தவாக்யைர்யத:
நிஶ்சித்யோக்தமநேகமேவ ஹ்ரு’த³யம் ப்ராகே³வமேவோதி³தம் ।
தே³வீஷண்முக²நந்தி³ப்⁴ரு’ங்கி³ரிடிபி: ⁴ ஸம்ஸேவிதேநாத³ராத்
ஆராத்⁴யேந மஹேஶ்வரேண ஜக³தாமீஶேந ஸத்யம் த்⁴ருவம ॥ 577॥
॥ இதி ஶிவரஹஸ்யாந்தர்க³தே புண்யநிதி⁴ப்ரோக்தம் காஶீக்ஷேத்ரமாஹாத்ம்யம்
ஸம்பூர்ணம் ॥
-॥ஶ்ரீஶிவரஹஸ்யம் ।உக்³ராக்²ய:ஸப்தமாம்ஶ:।அத்⁴யாய: 27மத்⁴யார்ஜுநமஹிமாநுவர்ணநம்
। 554-577॥

